
سیاس������ەت و هەڵوێستی ویلایەتە یەكگرتووەكانی ئەمەریكا بەرانبەر بە 
دۆزی كورد لە باش������ووری كوردس������تاندا، بابەتێكی هەستیار و گرنگە 
لە دونیای ئەمرۆی سیاسەت و میدیای كوردیدا، ئەوەش وای كردووە 
خوێندنەوە و بۆچوونی جیاواز لە خۆی بگرێت. لێرەش������دا لە سۆنگەی 
گرنگی ئەو بابەتە، لەم وتارەدا گەڕەكمانە لە بڕی قس������ەی سیاس������ی 
و میدیای، لاپەڕەكانی مێژوو هەڵدەینەوە و قس������ە لەس������ەر سیاس������ەت 
و هەڵوێس������تی ئەمەریكا بكەی������ن بەرانبەر بە شۆڕش������ی ئەیلول، ئەو 
شۆڕشەی، كە لە ماوەی چواردە ساڵی تەمەنیدا، لە ڕووی سەربازییەوە 

سەركەوتنی بەرچاوی بە دەست هێنا لە بەرانبەر سوپای عێراقدا.
دوای بەرپابوونی شۆڕش������ی ١٤ی تەمم������وزی ١9٥٨ لە عێراقدا، لە 
ئەنجامی هاتنە پێشەوەی چەندین پێشهاتی سیاسی، بەرژەوەندییەكانی 
ئەمەری������كا لە ناوچەكە بە گش������تی و لە عێراقدا ب������ە تایبەتی كەوتە 
بەرمەترسییەوە، بەڵام له گه ڵ ئەوەشدا، كە شۆڕش لە باشووری كوردستان 
لە ئەیلولی ١9٦١ س������ەرهەڵدا و دواتر پەرەی سەند، ئیدارەی ئەمەریكا 
كە ئەوكاتە لە لایەن جۆن كەندی )١9٦١- ١9٦٣( سەرۆكایەتی دەكرا، 

نەبوونى  ئ������ەوەدا  له گ������ه ڵ 
شۆڕش لە باش������ووری كوردستان 

ڕووب������دات و وەك كارتێ������ك ل������ە بەرانبەر 
عەبدولكەریم قاسم سەرۆك كۆماری عێراق بەكار 

بهێنن. 
هۆكاری هەرێمایەتی یەكێك ب������وو لەو هۆكارانەی كاریگەری 
لەسەر سیاسەتی ئیدارەی ئەمەریكا هەبوو. چونكە بوونی كورد 
لە توركیا و ئێران )ئەم دوو وڵاتەش وەك دوو هاوپەیمانی ڕۆژئاوا( 
وای كرد بوو ئەمەریكا هەس������ت بە بوونی مەترس������ی بكات، بە 
تایبەتی دوای ئەوەی عێراق لە پەیماننای بەغدای س������اڵی ١9٥٥ 
چوویە دەرەوە، ئیدی ئەو بابەتە مەترس������ی ئەوەی دروستكردبوو كە 
ڕووداوەكانی باش������ووری كوردستان بۆ بەشەكانی دیكەی كوردستان 

بگوازرێتەوە. ئەوە لە لایەك، لە لایەكی دیكەوە مانەوەی مەلا 
مس������تەفای بارزانی و هاوڕێكانی بۆ ماوەی ١٢ ساڵ لە 
یەكێتی سۆڤێیەتدا، بەرپرسە ئەمەریكییەكانی خستبووە 
گومانەوە. س������ەرباری ئەوەش دەسەڵاتدارانی ئەمەریكا 
لەوە دڵنیابوون كە دەس������ەڵاتەكەی عەبدولكەریم قاسم 

دوور و نزیك نامێنێت، بەمەش پێویس������ت ن������اكات لە ڕێگای 
كوردەوە ئەو كارە ئەنجام بدەن.

شایەنی باسە، ئەمەریكییەكان له گه ڵ پەرەسەندنەكانی شۆڕش تووشی 
دڵڕاوكێی هات������وون، لەبەر ئەوەی پێیان وابووە، مەترس������ییەكی گەورە 

سیاسەتوهەڵوێستیئەمەریكا
لەبەرانبەردۆزیكورد
لەباشووریكوردستاندا

)شۆڕشیئەیلوولوەكنموونە(

د. ئەحمەد حەمەدئەمین



41ژماره)5( بههارى 2015 ژماره)5( بههارى 402105

ان
ۆز
ك

ر  س������ە لە
هەیە.  عێراقدا  س������وپای 
ئیدی بوونی ئ������ەو نیگەرانییەش 
وای ك������ردووە پەرۆش������ی س������ەركەوتنی 
دانوس������تانەكانی نێ������وان حكومەت������ی عێ������راق و 
س������ەركردایەتی شۆڕشی كورد بن، كە لە دوای كودەتای 
٨ی ش������وباتی ١9٦٣ و هاتنە س������ەر دەس������ەڵاتی بەعسییەكان 
هاتبووە پێش������ەوە. بۆیە لەم قۆناغ������ەدا ئەمەریكییەكان دووپاتی 
ئەوەیان كردۆت������ەوە، دۆزی كورد بابەتێك������ی ناوخۆیی عێراقە و 
پێویست بە دەس������ت تێوەردانی ناكات. دواتریش بەوەندە نەوەستاون، 

ئەگەر بزانیین هاوكاری سەربازییان پێشكەش بە عێراق كردووە.
لەم هەلومەرجەدا، یەكێك لە ئامانجەكانی س������ەركردایەتی شۆڕشی 
ئەیلول، بە دەس������ت هێنانی پاڵش������تی دەرەكی، بە تایبەتی ئەمەریكا، 
چونكە وێ������ڕای ئەوەی مەلا مس������تەفای بارزانی ماوەی ١٢ 
س������اڵ لە یەكێتی س������ۆڤێیەت مابووەیەوە، بەڵام ئەوە ڕێگر 
نەبوو كە ئاڕاس������تە هەوڵەكانی ناوبراو ب������ەرەو ڕۆژئاوا بە 
گشتی و ئەمەریكا بە تایبەتی بێت، ئەگەرچی لەو دڵنیا 
بوو كە تا ئەو كات������ە ئەمەریكییەكان ئامادەی ئەوە نیین كە 

بەرژەوەندییەكانی قوربانی دۆزی كوردی بكات.
بەتەنگەوە نەهاتنی ئەمەریكییەكان، س������ەركردایەتی شۆڕشی ئەیلولی 
تووشی نائومێدی تەواو نەكرد، بۆیە كەوتنە هەوڵی ئەوەی نیگەرانییەكان 
بڕەوێن������ەوە، ب������ە تایبەت ئەو مەترس������ییەی، كە پێی وابوو ش������ۆڕش 

دەگوازرێتەوە بۆ توركیا و ئێران. لەم بارەیەوە س������ەركردایەتی ش������ۆڕش 
لە ڕێگای ڕۆژنامەكاندا، ئەمەری������كا و دوو هاوپەیمانەكەی )ئێران و 
توركیا( ل������ەو بابەتەكە دڵنیاكرانەوە. ئەوە لە لایەك، لە لایەكی دیكەوە 
س������ەركردایەتی ش������ۆڕش هەوڵی ئەوەیدا لە ڕێگای نوێنەرییەكانییەوە 
هاوكاری ئەمەریكا بۆ خۆی دەس������تبەر بكات. لێرەشدا ئەگەرچی ئەو 
هەوڵانە كاریگەری لەسەر گۆڕینی هەڵوێستی ئەمەریكا نەبوو، بەڵام 
ئەمەریكییەكانی تووشی نیگەرانی ئەوە كرد بوو، كورد لە بێ ئومێدی 
ئەواندا پەنا بۆ هاوكاری یەكێتی سۆڤێیەت ببات. بۆیە لەم چوارچێوەدا 
هەندێ������ك لە ڕۆژنامەكانی ئەمەری������كا كەوتنە پروپاگەندەی ئەوەی لە 
لایەن ئەمەریكاوە هاوكاری پێش������كەش بە شۆڕش كراوە، تا لەو ڕێگاوە 
كورد لە یەكێتی سۆڤیەت و وەرگرتنی هاوكاری دوور بخەنەوە، هەروەها 

گومان لەسەر كورد لە لایەی سۆڤیەتییەكان دروست بكەن.
لەم قۆناغەدا، دۆزی كورد و شۆڕش������ی ئەیلول دەبێتە یەكێك لە بابەتە 
گرنگەكانی نێوان ئەمەریكا و ئێران، دەس������ەڵاتدارانی ئێران مەترسی و 
نیگەرانییەكانی خۆیان له گه ڵ دەسەڵاتدارانی ئەمەریكا باس دەكەن و 
وا لێكدەدەنەوە مەترسی لەسەر ناوچەكە هەیە و هۆكارێكە بۆ زیادبوونی 
دەسەڵاتی س������ۆڤێیەت. بەڵام ئەوەی جێگای باس كردنە، كاتێك مەلا 
مس������تەفای بارزانی دەكەوێت������ە پەیوەندی گرتن بە ئێ������ران، ئێرانیش 
كەلكەلەی بەس������تنەوەی باشووری كوردس������تان بە وڵاتەكەی دەكەوێتە 
فكریی������ەوە، ئەگەرچی ئەمەریكییەكان ڕەتی مەس������ەلەكە دەكەنەوە و 

داواش لە ئێران دەكەن دەبێت ڕێز لە سنووری نێودەوڵەتی بگرێت.
جێگای ئاماژە بۆ كردنە، له گه ڵ بەرەو پێشەوە چوون و سەركەوتنەكانی 
شۆڕش لە ڕووی سەربازی و سیاسییەوە، ئەمەریكییەكانی لە سەردەمی 
ئیداری )جۆن سۆن ١9٦٣-١9٦٨( و دواتریش لە سەرەتاكانی سەردەمی 
ئیداری )نیكس������ۆن ١9٦9-١9٧٥(دا، س������وور بوون لەسەر سیاسەت و 
هەڵوێس������تی خۆیان لە بەرانبەر شۆڕش������ی ئەیل������ول و دۆزی كورد لە 
باش������ووری كوردس������تاندا. بەڵام لە ئەنجامی هاتنە پێشەوە كۆمەڵێك 
فاكتەری سیاسی و ئابووری و سەربازی لە ناوچەكەدا بە گشتی و لە 
عێراقدا بە تایبەتی، ئەمەریكییەكان ناچار بە هەڵوێست گۆڕین هاتن، 
بەمەش س������اڵی ١9٧٢ ڕەزامەند بوون لەسەر پێشكەشكردنی هاوكاری 
بە شۆڕش )ئەگەرچی هاوكارییەكان وەك پێویست نەبوون و لە ڕێگای 

دەستی دووەمەوە بوون( .
هۆكارەكان������ی گۆڕێنی هەڵوێس������تی ئەمەریكا بەرانبەر بە ش������ۆڕش 

دەگەڕێتەوە بۆ ئەم خاڵانەی خوارەوە.
١- خراپبوون������ی پەیوەندییەكانی ئەمەریكا له گ������ه ڵ عێراق، لە دوای 
ش������ەڕی عەرەب- ئیسرائیل س������اڵی ١9٦٧، لەبەر ئەوەی لەو شەڕەدا 
ئەمەریكا پاڵپش������تی لە ئیسرائیل كرد و دەسەڵاتدارانی عێراقیش ڕەتی 
هەر هەنگاوێك و پێشنیارێكی ئەمەریكایان كردەوە كە بە ئاشتی دۆزی 

فەڵەستین چارەسەر بكات.
٢- تێكچوون������ی پەیوەندییەكان������ی نێ������وان عێراق – ئێ������ران بە هۆی 
پێشكەش������كردنی ه������اوكاری لە لای������ەن ئێرانەوە بۆ ش������ۆڕش، له گه ڵ 

س������ەرهەڵدانەوەی كێش������ەی كەنداو س������اڵی ١9٦9، لەبەر ئەوەی ئێران 
هەندێك ماف������ی عێراقییەكانی بەزاندبوو ل������ە ناوچەكەدا، كە بە پێی 

ڕێكەوتنی پێشووتر لەسەری ڕێكەوتبوون.
٣- گۆڕێنی هەڵوێس������تی عێراق و نزیكبوونەوە لە یەكێتی سۆڤێیەت و 

ئیمزاكردنی گرێبەستی نەوت ساڵی ١9٦9.
٤- خراپ ڕەفتاركردنی دەس������ەڵاتدارانی عێراق بەرانبەر بە سەفارەتی 
ئەمەریكا، بە تایبەت كە حكومەتی عێراق لەم ماوەیەدا دەس������ت بەسەر 

هەندێك كەل و پەلی سەفارەتی ئەمەریكا لە عێراقدا گرتبوو.
٥- هەوڵەكانی ئیس������رائیل بۆ ڕازیكردنی دەسەڵاتدارانی ئەمەریكا بۆ 

نزیكبوونەوە لە كورد و پێشكەشكردنی هاوكاری بۆی.
٦- ڕێكەوتنی 9ی نیس������انی ١9٧٢ نێوان عێراق و یەكێتی سۆڤێیەت، 
ل������ە ژێر ناوی پەیماننامەی هاوكاری و هەماهەنگی، كە ئەمەریكا بە 
مەترسی لەسەر بەرژەوەندییەكانی لە كەنداو و هیندستان لێكیدەدایەوە.

٧- خۆماڵیكردنی نەوت لە ٢ی حوزەیرانی ١9٧٢ لە لایەن حكومەتی 
عێراق، ئەمەریكییەكانی تووش������ی نیگەرانی ك������رد بوو، لەبەر ئەوەی 
دوو كۆمپانی������ا بەرهەمهێنانی لە عێراق پەكی������ان كەوت، جگە لەوەش 
ئەمەریكییەكان پێیان وابوو ئەو بابەتە مەترس������ی لەسەر بەرهەمهێنانی 

نەوت لە جیهاندا دەبێت.
٨- داواكردن������ی محەم������ەد ڕەزاش������ا بە ش������ێوەیەكی ڕاس������تەوخۆ بۆ 
پێشكەش������كردنی هاوكاری بە شۆڕشی ئەیلول لە سەرۆكی ئەمەریكا، 
لە كاتێكدا كە سەرۆك )نیسكۆن( لە ٣٠ی حوزەیرانی ١9٧٢ سەردانی 

تارانی پایتەختی كردبوو. 
هەم������وو ئەوان������ەی ئاماژەیان بۆ كرا، فاكتەری كاریگەربوون لەس������ەر 
گۆڕێنی هەڵوێس������تی ئەمەریكا بەرانبەر بە شۆڕش������ی ئەیلول، بەڵام 
دەبێت باس لە س������وور بوونی س������ەركردایەتی شۆڕش������یش لەسەر ئەو 
مەس������ەلەیە بكەین، بۆیە دەكرێت بڵێی������ن ئەوانەی وتران زەمینە ئەوەی 
هێنایە پێش������ەوە، تا لە ٣٠ حوزەیرانی ساڵی ١9٧٢ ئیدریس بارزانی و 
مەحموود عوسمان س������ەردانی ئەمەریكا بكەن، ناوبراون لەم سەردانەدا 
چاوی������ان كەوت بە نوێنەرانی حكومەت������ی ئەمەریكا و داواكارییەكانی 
خۆیان خس������تە بەردەمی������ان، كە خۆی لە داننان ب������ە ئامانجی كورد و 
گەیشتن بە ئۆتۆنۆمی، پەیوەندنی بەردەوام لە نێوان ئەمەریكا و كورد 
بە شێوەیەكی نهێنی، پێشكەشكردنی هاوكاری سەربازی و دامەزراندنی 
پەیوەن������دی هەواڵگری و دانانی ئامێ������ری تایبەت بە كورد دەبینییەوە. 
ئەنجام داواكارییەكان پەس������ەند كران و هەر زوو ئەمەریكییەكان هەوڵی 
ئەوەیاندا هاوكارییەكان پێش������كەش بك������ەن، ئەگەرچی هەوڵدرا هەموو 
هەوڵەكان بە نهێنی بمێنێتەوە، ئەمەش بە بیانوونی ئەوەی )نیكس������ۆن 
و هنری كیس������نجەر( نەیان ویس������تووە ئاژاوە و پش������ێوی لە ناو ناوەندە 

سیاسییەكانی ئەمەریكا بنێنەوە.
ڕازی بوون������ی ئەمەریكییەكان لەس������ەر پێشكەش������كردنی هاوكاری و 
پەیوەندییان له گه ڵ س������ەركردایەتی شۆڕش درێژە ناكێشێت، ئەمەش لە 
ئەنجام������ی هاتنە پێش������ەوە كۆمەڵێك ڕووداو و پێش������هات و بارودۆخی 

سیاسی لە ناوچەكەدا لە وانە:
١- نزیكبوونەوەی دەسەڵاتدارانی عێراق لە ئەمەریكییەكان لە سەرووی 

هەموویانەوە سەدام حوسێن.
٢- ڕۆڵی توركیا لەنزیكردنەوەی عێراق و ئێران، عێراق و ئەمەریكا.

٣- نزیكبوون������ەوەی عێراق و ئێران لە یەكتر بە ئامانجی دانوس������تان و 
ڕێكەوتن و كۆتایی هێنا بە كێشەكانی نێوانیان.

٤- بوونی بیڕوای سیاسییەكانی ئەمەریكا، بە تایبەت هنری كیسنجەر، 
لەبەر ئەوەی ناوبراو پێی وابوو نابێت لەبەر دۆزی كورد پەیوەندییەكانیان 

بە ڕووی عێراقدا دابخەن.
٥- مەترس������ی ئەمەریكییەكان لە ناوچە نەوتییەكانی كەركووك لەوەی 
بكەوێتە ژێر دەسەڵاتی شۆڕش و دواجار ئەزمەنی وزەی لێبكەوێتەوە.
٦- سووربوونی ئەمەریكییەكان لەسەر چارەسەر بوونی دۆزی كورد لە 

چوارچێوەی عێراق.
ئەنجام له گه ڵ هاتنە پێش������ەوەی ئەو ڕووداوانە ئەمەریكا لەم قۆناغەدا 
پش������تی كردە دۆزی كورد، بەمەش دۆزی كورد لە باشووری كوردستان 
بە بەس������تنی ڕێكەوتننامەی جەزائیر لە ٦ی مارتی ١9٧٥ و دواتریش 

نسكۆ شۆڕش پێنایە قۆناغێكی نوێوە. 
دواجار لە ژێر ڕۆش������نایی خوێندنەوەی لاپەڕەكان������ی دوێندا، دەكرێت 
بپرس������ین ئایا ئەمەریكا لە ئێستادا سیاس������ەت و هەڵوێستێكی ڕوونی 
بەرانبەر بە دۆزی كورد لە باش������ووری كوردستاندا هەیە؟ ئایا مەترسی 
ئەوە ناكرێت لەسەر هەڵوێستی خۆی )دۆزی كورد بابەتێكی ناوخۆی 

عێراقە( سوور بێت؟.
سەرچاوەكان

١- عزيز حسن بارزانى، الولايات المتحدة الامريكية و المسالة الكوردية 
في العراق. ١9٦١- ١9٧٥، اطروحة دكتورا، غير منشورة، مقدمة الى 

كلية الاداب، جامعة صلاح الدين، اربيل.
٢- ماریانا خاروداكی، كورد و سیاسەتی دەرەوەی وڵاتە یەكگرتووەكان 
پێوەندییە ناودەوڵەتییەكان لە ڕۆژهەلاتی ناوین لە ١9٤٥ەوە، وەرگێرانی: 

مامكاك، چاپی یەكەم، )هەولێر، چاپخانەی ئاراس، ٢٠١١(.
٣- وریا رەحمانی، مێژووی پەیوەندییەكانی كورد و ئەمەریكا، )هەولێر، 

دەزگای چاپ و بڵاوكردنەوەی رۆژهەڵات،٢٠١٢(.

ئایائەمەریكالەئێستادا
سیاسەتوهەڵوێستێكیڕوونی

بەرانبەربەدۆزیكورد
لەباشووریكوردستانداهەیە؟


